
I. Բանաձև 384 (2015)1 

 
1. Փարիզում և Կոպենհագենում զինված ջիհադիստների 

մասնակցությամբ ահաբեկչական հարձակումները, որոնց արդյունքում 

14 մարդ զոհվեց և 10-ը վիրավորվեց, քաղաքների համար կարևորել են 

ավելի մեծ ջանքերի գործադրման անհրաժեշտությունը 

ծայրահեղականության դեմ արդյունավետ պայքարի համար: Այդ 

հարձակումները ուշադրության կենտրոնում դրեցին խնդրո առարկա 

այդ հարցերը: Աճող արմատականությունը, որը քաղաքներում 

հանգեցնում է բռնի ծայրահեղականության և աղանդավորության, 

ուժեղացնում հասարակության բևեռացման ռիսկերը և որոշ 

համայնքներում վերածվում խարանի, ատելություն հրահրող 

ելույթները սոցիալական լրատվամիջոցներում, ինչպես նաև 

գրաքննության և ինքնագրաքննության ռիսկերը այս բոլորը 

քաղաքների առջև ծառացած արդիական վտանգներ են: 

 

2. 2015թ մարտի նստաշրջանում ընդունված 381 (2015) բանաձևում 

Կոնգրեսը պարտավորվել էր թարմացնել Կոնգրեսի 

համապատասխան տեքստերը, որոնք խրախուսում են 

քաղաքացիների մասնակցությունը՝ ապրելու միասին 

բազմազանության, սոցիալական ինտեգրման և համախմբվածության, 

միջմշակութային և միջդավանական երկխոսության պայմաններում, 

սահմանում ուղենիշեր տեղական և տարածաշրջանային 

իշխանությունների համար արմատականացման կանխարգելման և 

ատելության դրսևորումների հանդեպ համայնքային մակարդակով և 

տեղական ընտրված ներկայացուցիչների համար ստեղծում 

մանկավարժական միջոցների մի ամբողջ շարք՝ միջմշակութային և 

միջդավանական գործունեություն կազմակերպելու համար: 
 

3. Անհատները կարող են արմատականների վերածվել բազմաթիվ 

պատճառներով, ինչպես, օրինակ, հասարակության մեջ ինտեգրման 

բացակայությունը, քաղաքական սահմանափակումները կամ 

ծայրահեղական անհատների, խմբավորումների կամ 

կազմակերպությունների ազդեցության տակ գտնվելը: Տեղական, 

                                                      
1 Քննարկվել և ընդունվել է Կոնգրեսի կողմից 2015թ հոկտեմբերի 20-ին, 1-ին 

նիստի ընթացքում (տես՝ փաստաթուղթ CG/2015(29)  5 FINAL, բացատրական 

հուշագիր), զեկուցող. Լեեն Վերբեեկ, Նիդեռլանդներ (R, SOC) 

մշակութային և սոցիալական միջավայրն ազդում է 

արմատականացման գործընթացի վրա, ինչն էլ արտացոլվում է 

պետական մարմինների գործունեության մեջ: Դրանց շարքում 

կանխարգելումը և ապաարմատականացումը (այսինքն` հանրության 

մեջ արմատականներ դարձած անհատների վերաինտեգրմանն 

ուղղված գործողությունը), առավել քան ճնշումները, հանդիսանում են 

գործողություններ, որոնք համընկնում են տեղական 

իշխանությունների իրավասությունների շրջանակի հետ: 

 

4. Արմատականացման դեմ պայքարելու համար անհրաժեշտ են 

հանգամանորեն մշակված կանխարգելիչ միջոցառումներ: 

Երկարաժամկետ հեռանկարում կանխարգելիչ գործունեությունը 

ավելի նպատակահարմար և տնտեսապես արդյունավետ է, քան 

պայքարը միայն ախտանիշների կամ արդեն իսկ ընթացող 

ճգնաժամային իրավիճակների դեմ: Դա նաև գործողության մի ոլորտ է 

առավելապես տեղական իշխանությունների համար, որտեղ նրանք 

կարող են լինել առավելագույնս արդյունավետ, և որտեղ նրանց 

իրավասություններն ու մանդատներն առավել համապատասխան են: 

Միևնույն ժամանակ այս կարևոր դերակատարման գիտակցումը 

հանգեցնում է տեղական ինքնակառավարման մարմինների 

իրավասությունների ընդլայնմանը և հնարավորություն է տալիս 

նրանց ավելի լավ կանխատեսել այդ մարտահրավերները և 

պատասխան գործողությունները: 

 

5. Մարդու իրավունքների պաշտպանության առումով չափազանց 

կարևոր է քաղաքացիների ապահովության և անվտանգության հարցին 

վերաբերվել հավասարակշռված ձևով՝ կշռադատելով յուրաքանչյուր 

գործողության անհրաժեշտությունն ու համաչափությունը: Որևէ միջոց 

կիրառելուց առաջ, որ կարող է վտանգի ենթարկել անհատական 

իրավունքները, պետական մարմինը պետք է հաշվի առնի ոչ միայն 

օրենքի գերակայությունը, այլև ինտեգրված հասարակություն 

կառուցելու ռազմավարական նպատակը պետք է ուղղորդի նրանց  

գործողությունները: 

 

6. Գիտակցելով, որ արմատականացման դեմ պայքարը կարող է 

լավագույնս իրականացվել խոցելի անհատների մակարդակում 

առավել անբարեկարգ համայնքներում՝ Կոնգրեսը Եվրոպայի խորհրդի 

տեղական և տարածաշրջանային իշխանություններին կոչ է անում. 

ա. մշակել տեղական միջգերատեսչական ռազմավարություն` 

համակարգված կառավարման տարբեր մակարդակների հետ, 

ներառելով տեղական գործընկերներին, և մշակել տեղական 

իրավիճակը պատկերող գործողության ծրագիր՝ ստեղծելով 

համակարգող մարմիններ, հատկացնելով անհրաժեշտ ռեսուրսներ 

արմատականացման դեմ պայքարելու համար և ձեռնարկելով 

երկարաժամկետ կոնկրետ միջոցառումներ, 

 

բ. հավասարակշռված և պատասխանատու կերպով տեղեկացնել լայն 

հասարակայնությանը իրենց ռազմավարության և գործողությունների 

մասին՝ հատկապես հաշվի առնելով տարակարծիք 

դատողությունները, նպատակ ունենալով հաղորդագրության հստակ 

ներկայացնելը՝ առանց խարանելու որոշակի խմբերի և 

երաշխավորելով, որ անվտանգության ապահովումը չի ստվերի 

մարդու իրավունքները հարգելու պարտավորությունը և օրենքի 

գերակայությունը, 

 

գ.խրախուսել տեղական անվտանգության գործընկերության 

ստեղծումը՝ ապահովելով համապատասխան ուսուցում ներգրավված 

տարբեր դերակատարների համար, ներառյալ՝ առաջին գծում գտնվող 

մասնագետները, ովքեր աշխատում են առավել խոցելի անհատների 

կամ խմբերի հետ, բանտային անձնակազմը, սոցիալական 

աշխատողները, ուսուցիչները և բուժաշխատողները` խորացնելու 

համար արմատականացման գործընթացի նրանց ըմբռնումը և թե 

ինչպես է պետք արձագանքել դրան, 

 

դ. բարձրացնել տեղական իշխանությունների իրազեկվածությունը 

գոյություն ունեցող դրական փորձի վերաբերյալ` տեղական 

իշխանություններին ցույց տալու  համար, ովքեր հնարավոր է որ 

վախենում են, որ իրենք չունեն բավարար հագեցվածություն նման 

իրավիճակները հաղթահարելու համար կամ որ արմատականացումն 

իրենց առաջնահերթ խնդիրը չէ, որ ամբողջ Եվրոպայում շատ 

քաղաքներ զգալի փորձ ունեն այնպիսի ծրագրերում, որոնք կարող են 

ծառայել որպես լավ ռեսուրս՝ ծայրահեղականության դեմ մղվող 

պայքարում և գիտելիքներ ու լավագույն փորձը փոխանակել 

եվրոպական այլ քաղաքների հետ` ինչպես քաղաքական, այնպես էլ 

վարչական մակարդակներում, եվրոպական տարբեր տեղական 

դերակատարներին համախմբող պարբերաբար հանդիպումների 

միջոցով,  

ե. ընդգծել կրթության կարևոր դերը, հատկապես ընտանիքների և 

դպրոցների հարցում՝ առանձնահատուկ ուշադրություն դարձնելով 

այնպիսի թեմաների վրա, ինչպիսիք են հարգանքը մշակութային 

բազմազանության նկատմամբ, մարդու իրավունքները և ատելություն 

սերմանող խոսքի վնասակարությունը, գիտակցելով որ 

երիտասարդները, թեև նրանք խոցելի են ատելության և բռնության 

հրահրման դատողություններում, քանի որ գտնվում են իրենց կյանքի 

կայացման ժամանակահատվածում, ինչը ներառում է իրենց 

ինքնության ձևավորման պայքարը, նույնպես ուժեղ դաշնակիցներ են 

ատելության դրսևորումների դեմ պայքարում՝ ի շնորհիվ սոցիալական 

լրատվամիջոցների հետ ունեցած իրենց ամուր կապերի, 

 

զ.ներգրավել քաղաքացիական հասարակությանը 

արմատականացման և ծայրահեղականության դեմ տարվող իրենց 

աշխատանքում դրանց բոլոր դրսևորումների նկատմամբ,  ներառյալ 

ատելություն սերմանող խոսքը, հակասեմիտիզմը և իսլամաֆոբիան՝ 

գործընկերային հարաբերություններ հաստատելով ՈԿԿ-ների, 

կրոնական համայնքների ղեկավարների և, անհատական 

մակարդակում, նախկին ծայրահեղականների հետ, 

 

է. աջակցել ծայրահեղականությունից հեռանալ ցանկացող 

անհատների ծրագրերին, հատկապես կրոնական ուղղվածություն 

ունեցող ծայրահեղականությունից՝ համագործակցելով 

քաղաքացիական հասարակության կազմակերպությունների հետ,  
 

ը. հատկացնել անհրաժեշտ միջոցներ այդ ոլորտում իրենց 

գործունեության համար՝ գիտակցելով այն փաստը, որ կանխարգելիչ 

աշխատանքները պետք է դիտարկվեն որպես սովորական բյուջետային 

հոդվածներ` կայուն երկարաժամկետ ֆինանսավորմամբ, 

 

թ. ստեղծել դաշինքներ հուսալի գործընկերների հետ՝ ձգտելով 

սահմանել լիակատար թափանցիկություն այն հարցում, թե ինչպես են 

ծախսվում հատկացված ռեսուրսները էթնիկական կամ կրոնական 

միավորումների հետ աշխատելու ժամանակ, երբ նրանց ֆինանսական 

աջակցություն են տրամադրում և գործողությունները համակարգում 

տարածաշրջանային և, առանձնահատուկ դեպքերում, կառավարման 

ազգային մակարդակով, 

ժ. զարգացնել համագործակցությունը միջազգային մարմինների հետ, 

որոնք կիսում են Կոնգրեսի արժեքները և մտահոգությունները և 

ներկայումս աշխատում են այնպիսի թեմաների վրա, որոնք 

համապատասխանում են արմատականացման դեմ տարվող պայքարի 

նպատակին, ինչպես, օրինակ, Եվրոպական համաժողովը քաղաքային 

անվտանգության համար: 
 

7. Գիտակցելով, որ արմատականացման դեմ տարվող աշխատանքը 

երկարատև գործընթաց է, որը պետք է իրականացվի երկարաժամկետ 

հիմունքներով՝ Կոնգրեսը վերահաստատում է իր վճռականությունը՝ 

պահելու այդ խնդիրն իր օրակարգում, շարունակել դրան ուղղված 

գործունեությունը և հետևել իր բանաձևերի կիրառմանը` անդամ 

պետություններում առաջընթացի պարբերաբար գնահատման 

միջոցով: 

II. Բացատրական  հուշագիր2   

1. Ներածություն 

1. Փարիզում և Կոպենհագենում զինված ջիհադիստների 

մասնակցությամբ ահաբեկչական հարձակումները, որոնց արդյունքում 

14 մարդ զոհվեց և 10-ը վիրավորվեց, քաղաքների համար կարևորել են 

ավելի մեծ ջանքերի գործադրման անհրաժեշտությունը 

ծայրահեղականության դեմ արդյունավետ պայքարի համար: Այդ 

հարձակումները խնդրո առարկա հարցերը լուսաբանեցին ամբողջ 

ուժով: Աճող արմատականությունը, որը քաղաքներում հանգեցնում է 

բռնի ծայրահեղականության և աղանդավորության, ուժեղացնում է 

բևեռացման ռիսկերը և որոշ համայնքներում վերածվում խարանի, 

ատելություն հրահրող ելույթները սոցիալական լրատվամիջոցներում, 

ինչպես նաև գրաքննության և ինքնագրաքննության ռիսկերը, այս 

բոլորը քաղաքների առջև ծառացած ընթացիկ վտանգներ են: 

 

2. Վերջին երկու տասնամյակների ընթացքում Կոնգրեսը իր 

գործունեությունը ծավալում է այնպիսի թեմաների շուրջ, որոնք 

նպատակաուղղված են տեղական և տարածաշրջանային 

                                                      
2Այս բացատրական հուշագիրը հիմնված է Եվրոպայի խորհրդի խորհրդատու 

Ջուուլ վան Հոոֆի կողմից պատրաստված փաստաթղթի վրա, Stichting Movisie, 

որը հասանելի է Քարտուղարությունից` ըստ պահանջի: 

մակարդակում հաստատելու ինտեգրված և կայուն համայնքներ՝ 

որպես պաշտպանիչ վահան և արմատականությունը կանխարգելելու 

և դրա դեմ պայքարի տարր: Այս համատեքստում այն տվել է 

հանձնարարականներ ահաբեկչության դեմ պայքարի, ինտեգրմանը 

նպաստելու, միգրանտների մասնակցությունն ապահովելու և 

միջմշակութային և միջդավանական երկխոսության վերաբերյալ, 

ինչպես նաև ընդունել բանաձևեր քաղաքներում 

հանցագործությունների կանխարգելման, տեղական և 

տարածաշրջանային մակարդակում ռասիզմի դեմ պայքարի և 

ժողովրդավարական հասարակության ակտիվ անդամներ կերտելուն 

ուղղված կրթական ծրագրերի վերաբերյալ: 
 

3. 2015թ փետրվարի 2-ին Կոնգրեսի բյուրոն ընդունեց <<Համայնքային 

մակարդակում արմատականացման դեմ պայքարի 

ռազմավարություն>> փաստաթուղթը, որին հաջորդեց 381 (2015)3 

բանաձևը, որն առաջարկում է տեղական և տարածաշրջանային 

մակարդակում իրականացնել մի շարք կարճաժամկետ, 

միջնաժամկետ և երկարաժամկետ գործողություններ, որոնք հիմնված 

կլինեն երեք սյուների վրա, այն է` իրազեկման բարձրացման, 

Եվրոպայի խորհրդի կառույցների, ինչպես նաև այլ 

հաստատությունների հետ համատեղ գործունեության վրա: 

 

4. Արմատականացումը որոշակի առումով 

<<ինտեգրման/համախմբվածության>> խնդիր է, բայց հաճախ այս 

գործընթացի հիմքում ընկած գաղափարական և անգամ կրոնական 

գործոնները չպետք է անտեսվեն: Ինտեգրման վրա հիմնված 

քաղաքականություն վարելու անհրաժեշտությունը, օրինակ, կարևորել 

է Եվրոպայի խորհրդի Տեղական և տարածաշրջանային 

իշխանությունների Կոնգրեսի նախկին նախագահ Ջիովաննի Դի 

Ստազին՝ նշելով տեղական իշխանությունների հետ ավելի սերտ 

համագործակցության նշանակությունը քաղաքներում բռնությունների 

կանխարգելման համար. <<Մենք այլևս չենք կարող հանդուրժել, որ մեր 

քաղաքների մի մասը վերածվում է այցելության համար վտանգավոր և 

սոցիալական վտարման տարածքների: Այդ համայնքների բոլոր 

անդամների ինտեգրմանը միտված վճռական քաղաքականությունը 

                                                      
3https://wcd.coe.int/ViewDoc.jsp?Ref=CG/2015%2828%2914PROV&Language=lanEng

lish&Ver=original&Site=COE&BackColorInternet=C3C3C3&BackColorIntranet=CACC

9A&BackColorLogged=EFEA9C#P41_2342 

միակ ճանապարհն է՝ պատասխանելու այդ մարտահրավերներին>>4: 

Արմատականացումը նաև մի խնդիր է, որը պահանջում է 

կանխարգելիչ միջոցառումներ, որոնք տեղական իշխանությունները 

լավագույնս կարող են իրականացնել: 
 

5. Թեև իրավիճակը կարող է մռայլ թվալ, այս խնդրի վերջնական 

լուծման համար անհրաժեշտ է ցուցաբերել պոզիտիվ մոտեցում, որի 

հիմքում ընկած կլինի այն գաղափարը, որ սովորելով ապրել 

բազմազանության պայմաններում՝ հասարակությունը կսովորի նաև 

դիմակայել իր բնակչության մի մասի արմատականացմանը: Ինչպես 

նշված էր Եվրոպայի խորհրդի <<Ապրել միասին>> գործողությունների 

պլանում, <<Բազմազանությունն այստեղ է, որպեսզի մնա: Այն 

ձևավորում է Եվրոպայի ապագան արագ փոփոխվող աշխարհում և 

կշարունակի անել դա: Ուստի կարևոր է, որ Եվրոպան պատասխանի 

իրեն նետված մարտահրավերներին էլ ավելի արդյունավետ և սրտալից 

եղանակով և, կարճ ու կոնկրետ ասած, շատ ավելի լավ, քան 

ներկայումս դա արվում է>>5: 

 

6. Այսօր Եվրոպայի շատ քաղաքներում միասին ապրում են տասնյակ 

տարբեր ազգություններ: Համատեղ կյանքին սովորելը դանդաղ 

գործընթաց է, որը կարող է ցավալի լինել, բայց նաև կարող է 

ուրախություն պատճառել: Տեղական ինքնակառավարման 

մարմինները պատասխանատվություն են կրում այն անձանց համար, 

ովքեր տառապում են արմատականացման հետևանքներից իրենց 

համայնքներում, ինչը ոչ միայն համայնքի որոշ անդամներին նետում է 

բռնության գիրկը, այլև դրդում է նրանց արտահայտվել և գործել 

այնպես, որ խախտվում են խոսքի և կրոնի ազատությունը: Կոնգրեսն 

ակտիվորեն աջակցել է Եվրոպայի խորհրդի` <<Ոչ՝ ատելություն 

հրահրող ելույթներին>> քարոզարշավին (2012-2014)՝բարձրացնելու 

իրազեկվածությունը ատելություն հրահրող արտահայտությունների 

մասին առցանց և այն վտանգների մասին, որ դրանք ներկայացնում են 

ժողովրդավարության համար և սատարել և համերաշխություն 

դրսևորել այն մարդկանց և խմբերի հանդեպ, ովքեր թիրախ են դարձել 

ատելության առցանց ելույթների համար: 

                                                      
4https://wcd.coe.int/ViewDoc.jsp?Ref=PR603(2005)&Sector=secDCR&Language=lanEn

glish&Ver=original&BackColorInternet=1EB1E9&BackColorIntranet=FFCD4F&BackC

olorLogged=FFC679 
5https://rm.coe.int/CoERMPublicCommonSearchServices/DisplayDCTMContent?docu

mentId=090000168008975a 

1.1. Արմատականացման սահմանումը 

 

7. Արմատականացումը սովորաբար դիտվում է որպես մի գործընթաց, 

որը երբեմն տանում է դեպի բռնի ծայրահեղականության և 

ահաբեկչության: Այս սահմանումը, օրինակ, օգտագործվել է Եվրոպայի 

խորհրդի, Եվրոպական հանձնաժողովի (ԵՀ) և բազմաթիվ 

գիտնականների կողմից: ԵՀ-ն  իր փաստաթղթերում 

արմատականացումը սահմանել է որպես <<մի երևույթ, որտեղ մարդիկ 

տրվում են այնպիսի կարծիքների, տեսակետերի և գաղափարների, 

որոնք կարող են հանգեցնել ահաբեկչական գործողությունների>>6: Այս 

առումով արմատականացումը չի դիտարկվում որպես անփոփոխ 

արագությամբ ֆիքսված փուլեր անցնող մի գծային երևույթ, այլ որպես 

փոփոխական երևույթ` կախված տեղական պայմաններից և 

անհատական գործոններից: 

 

8. Բազմաթիվ պատճառներ նպաստում են, որ անհատները վերածվեն 

արմատականների, ինչպես, օրինակ, հասարակության մեջ 

ինտեգրման բացակայությունը, օտարացումը քաղաքական 

գործընթացներից կամ ծայրահեղական անհատների, խմբավորումների 

կամ կազմակերպությունների ազդեցության տակ գտնվելը7: Տեղական, 

մշակութային և սոցիալական միջավայրն ազդում է 

արմատականացման գործընթացի վրա, ինչն արտացոլված է 

պետական մարմինների արձագանքում: Դրանց շարքում 

կանխարգելումը և ապաարմատականացումը (այսինքն` հանրության 

մեջ արմատականներ դարձած անհատների վերաինտեգրմանն 

ուղղված քայլերը), առավել քան ճնշումները հանդիսանում են 

գործողություններ, որոնք համընկնում են տեղական 

իշխանությունների իրավասությունների շրջանակի հետ: 
 

9. Գիտակցելով, որ արմատականացումը կարող է լայն տարածում 

ստանալ առավել անբարեկարգ համայնքներում խոցելի անհատների 

մակարդակում՝ կառավարման տարբեր մակարդակների միջև 

համակարգումն ու համագործակցությունը կարևոր գործոններ են 

քաղաքացիներին այդ վտանգներից պաշտպանելու համար. նույն 

նպատակին է ծառայում և համագործակցությունը քաղաքացիական 

                                                      
6http://ec.europa.eu/dgs/home-affairs/what-we-do/policies/crisis-and-

terrorism/radicalisation/index_en.htm 
7 http://www.strategicdialogue.org/De-radicalisation_final.pdf 

հասարակության կազմակերպությունների, հետազոտողների և 

մասնագետների հետ: 
 

2. Հակազդումներ արմատականացմանը. փոխլրացնող երեք 

մոտեցումներ 

10. Եվրոպայում սկիզբ են առել մի քանի նախաձեռնություններ` 

նպատակ ունենալով լուծել արմատականացման խնդիրը: 1992թ 

Եվրոպական քաղաքային խարտիան8 հայտարարել է, որ 

անվտանգության ապահովման և հանցագործությունների 

կանխարգելման հետևողական քաղաքականությունը պետք է հիմնված 

լինի կանխարգելիչ միջոցառումների, իրավապահ մարմինների և 

փոխադարձ աջակցության վրա: Այս մոտեցումները կարող են 

տարբերվել շատ կողմերով, թեև ընդհանուր առմամբ  դրանք կարելի է 

բաժանել երեք տարբեր կատեգորիաների, որոնք արդեն իսկ 

կիրառվում են խնդրի լուծման համար: 

 

11. Ճնշումները՝ որպես հակազդում արմատականացմանը, 

ավանդաբար եղել են ազգային մակարդակի իշխանությունների 

պատասխանատվության ոլորտում` ներառելով ոստիկանությունը, 

օրենսդրությունը և հետախուզական գործունեությունը: Դա շատ 

կարևոր կողմ է, բայց այնպիսին, որի վրա տեղական 

իշխանությունները սովորաբար սահմանափակ ազդեցություն ունեն, 

հենց այդ իսկ պատճառով այն չի լինի այս զեկույցի կիզակետում: Պետք 

է նաև նշել, որ ճնշումները ինչ-որ չափով <<մշտապես առկա են>>, եթե 

անհատի վերաբերյալ հավաքվել են բավարար ապացույցներ, և եթե 

անգամ միևնույն անձի նկատմամբ դրսևորվում է որևէ տեսակի 

կանխարգելիչ մոտեցում, ճնշիչ միջոցները կիրառելի են՝ կախված 

հանգամանքներից: Այդ համատեքստում գոյություն ունի կապ 

ճնշումների և կանխարգելման միջև: 

 

12. Արմատականացման խնդրի լուծումը պահանջում է կանխարգելիչ 

միջոցառումներ, և երկարաժամկետ հեռանկարում կանխարգելումն 

ավելի նպատակահարմար և տնտեսապես արդյունավետ է, քան 

պայքարը դրա ախտանիշների կամ արդեն իսկ ընթացող 

ճգնաժամային իրավիճակների դեմ: Դա նաև գործողության մի ոլորտ է 

                                                      
8 https://wcd.coe.int/ViewDoc.jsp?id=887405 

առավելապես տեղական իշխանությունների համար, որտեղ նրանք 

կարող են լինել առավելագույնս արդյունավետ, և որտեղ նրանց  

իրավասություններն ու մանդատներն առավել համապատասխան են: 

Դեռևս 2000թ Կոնգրեսն իր 99-րդ բանաձևում հրավիրում էր տեղական 

և տարածաշրջանային  իշխանություններին դրսևորել <<ավելի ակտիվ 

մոտեցում՝  կանխատեսելու և կանխելու խնդիրները դրանք 

հետագայում լուծելու փոխարեն և նախապատվությունը տալ 

երկարաժամկետ, քան կարճաժամկետ մոտեցմանը>> : 

 

13. Նման ջանքերը, բնականաբար, կարող են տարբեր ձևեր ստանալ: 

Իսկապես էլ, այն, ինչը կարող է լավ արդյունքներ տալ մի քաղաքում, 

կարող է հառնել որպես սխալ մոտեցում մեկ ուրիշում: Տեղական 

առանձնահատկությունները կարևոր դերակատարում ունեն 

արդյունավետ կանխարգելիչ աշխատանք ձևավորելու համար: 

Կարևոր է նաև ի նկատի ունենալ, որ բռնի արմատականացման 

կանխարգելումը պետք է լինի կանխարգելման գլոբալ 

ռազմավարության մասը: Այն պետք է լինի ամբողջական, բայց նաև 

ինտեգրված քաղաքների անվտանգության ապահովման այլ 

գործունեության մեջ: Այս տեսակետը Եվրոպական քաղաքային 

խարտիան ամփոփել է հետևյալ կերպ.<<Հանցագործությունն ունի 

պատճառների լայն բազմազանություն: Հետևաբար հակազդումները 

պետք է լինեն թե՛ տարբերակցված, թե՛ համակարգված>>9:  

14. Կանխարգելումը նաև առավելություններ է ստանում 

գործընկերային մոտեցումից: Դա միայն ոստիկանության և դատական 

համակարգի խնդիրը չէ. արդյունավետ լինելու համար այն պետք է 

ներառի այլ ոլորտներ և քաղաքացիական հասարակությանը: Օրինակ՝ 

նախկին ծայրահեղականները հարցերի էության մեջ խորանալու իրենց 

եզակի ունակությամբ կարող են առանցքային դեր խաղալ և տեղական 

ինքնակառավարման մարմինների համար կարևոր գործընկեր 

դառնալ: Ինչ վերաբերում է իսլամիստական ծայրահեղականներին, 

ապա գործընկերային հարաբերությունները տեղական մզկիթների և 

կրոնական համայնքների ղեկավարների հետ նույնպես կարող են 

արդյունավետ ռեսուրս հանդիսանալ ծայրահեղականության դեմ 

մղվող համատեղ պայքարում: Այնուամենայնիվ կարևոր է, որ նման 

գործընկերությունն ավելի լայն օրակարգ ունենա, քան խստորեն 

սահմանափակվի անվտանգությանը վերաբերող հարցերով: 

Անվտանգության հարցերի քննարկումը դառնում է ավելի բնական, եթե 

                                                      
9 Եվրոպական քաղաքային խարտիա, 1992թ 

վստահելի և հուսալի գործընկերությունը կառուցվում է ժամանակի 

ընթացքում տարբեր թեմաների շուրջ կատարված աշխատանքի վրա, 

այլ ոչ թե երբ այն սկսվում և ավարտվում է միայն անվտանգությանը 

վերաբերող հարցերով: 

 

15. Արմատական հայացքներ ունեցող (և հետագայում դրանց համար 

զղջացող) մարդիկ հնարավոր հակազդումներ տալու երրորդ 

կատեգորիան են: Ճիշտ այնպես, ինչպես կանխարգելումը, սա մի 

ոլորտ է, որտեղ տեղական ինքնակառավարման մարմիններն 

ընդունակ են կարևոր մասնաբաժին ունենալ: Իսկապես, շատ 

դեպքերում սա ամենայն հավանականությամբ կլինի տեղական 

մակարդակով իրականացվող գործունեություն: Օրինակ, նման երկու 

ծրագրեր են իրականացվում Դանիայի Աարհուս և Գերմանիայի 

Բեռլին քաղաքներում: Գոյություն ունեցող այս մոտեցումները այլ 

քաղաքներին հնարավորություն են տալիս դասեր քաղել նման փորձից: 

 

ա. Այդ խնդրի լուծման, այսպես կոչված, աարհուսյան մոդելը հաճախ 

մեծ կարևորություն է ստանում որպես քաղաքների համար 

արմատականության և ծայրահեղականության դեմ պայքարի ուղի10: 

Այս մոտեցումը կենտրոնանում է ինտեգրման վրա՝ պայմանով, որ եթե 

անձը ոչ մի քրեական հանցանք չի գործել, իշխանությունները կօգնեն 

նրան՝ գտնելու դեպի համայնք վերադարձի ճանապարհը: Սակայն 

կարևոր է ի նկատի ունենալ, որ արդյունավետ կանխարգելիչ 

աշխատանքներ իրականացնելու համար կարևորվում է տեղերում 

տիրող իրավիճակը: Հնարավոր է, որ տարբեր քաղաքներում 

լավագույն աշխատաոճը տարբեր արդյունքներ գրանցի: Տեղական 

ինքնակառավարման մարմինները ամենից ավելի լավ են ճանաչում 

իրենց հարազատ քաղաքները: 

 

բ. Եվրոպական հանձնաժողովի <<Հակազդեցություն բռնի 

ծայրահեղականությանը>> (ՀԲԾ) ռազմավարությունն արտացոլում է 

միջազգային աճող կենտրոնացումը անդրազգային բռնության 

կանխարգելիչ մոտեցումների վրա11: ՀԲԾ-ն ավելի ընդգրկուն է, քան 

միայն բռնի իսլամիզմի կամ նմանատիպ բռնության դրսևորումները: 

Այն անդրադառնում է բռնի ծայրահեղականության բոլոր 

դրսևորումներին՝ անկախ դրանց գաղափարախոսությունից և 

                                                      
10http://cir.au.dk/fileadmin/site_files/filer_statskundskab/subsites/cir/radicalization_aar

hus_FINAL.pdf 
11 http://europa.eu/rapid/press-release_IP-14-18_en.htm 

կենտրոնանում ոչ թե արմատական մտքի կամ խոսքի վրա, այլ դրա 

փոխարեն բռնի հարձակումների կանխարգելման վրա: 

3. Անվտանգութունն ու ապահովությունը՝ որպես հիմնարար 

իրավունքներ 

16. Եվրոպայում հանցագործության և քաղաքներում լիարժեք 

անվտանգության բացակայության վերաբերյալ իր 80 (2000) 

հանձնարարականում Կոնգրեսը նշել է, որ տեղական 

իշխանությունները առանցքային դեր են խաղում 

հանցագործությունների կանխարգելման և նվազեցման գործում, և որ, 

համապատասխանաբար, ազգային իշխանությունները պետք է 

մեծացնեն տեղական ինքնակառավարման մարմինների 

պատասխանատվությունը և միջոցներ հատկացնեն տեղական 

իշխանություններին այդ նպատակի համար: 
 

17. 2006թ Կոնգրեսն ընդունեց Եվրոպայում քաղաքների 

անվտանգության վերաբերյալ երկրորդ հանձնարարականը 

(Հանձնարարական 197), որտեղ ընդգծվում է, որ քաղաքների 

անվտանգությունը պահանջում է ներառել բազմաթիվ բազմապրոֆիլ 

ոլորտներ և մասնագիտություններ` կապված ոչ միայն 

ոստիկանության և դատական համակարգի, այլև կառավարման այլ 

ոլորտների և սոցիալական բնագավառի հետ: Այն նաև անդամ 

պետություններին հրավիրում էր` <<երաշխավորել իրենց 

քաղաքացիների անվտանգությունը` միևնույն ժամանակ 

ամբողջությամբ պաշտպանելով մարդու  իրավունքներն ու հիմնարար 

ազատությունները>>12:  

 

18. Անվտանգության քաղաքականությունը պետք է մշակված և 

կառուցված լինի քաղաքացիների անհատական և կոլեկտիվ 

կարիքների շուրջ, այլ ոչ թե ըստ պետական հիմնարկների 

հայեցողության: Դրա համար քաղաքացիների մասնակցությունը պետք 

է ամենուր խրախուսվի, և քաղաքացիական հասարակությունը պետք է 

բոլոր փուլերում իր դերակատարումն ունենա: Անհրաժեշտ բոլոր 

ուժերի մեկտեղումը լուծելու համար խնդիրներն իրենց ողջ 

բարդությամբ հանդերձ նման մոտեցման էական մասն են կազմում: 

Առավելագույն արդյունավետություն ապահովելու նպատակով 

                                                      
12 https://wcd.coe.int/ViewDoc.jsp?id=983773&Site=Congress 

անհրաժեշտ է ընդգծել գործընկերության կարևորությունը: 

Հավասարապես կարևոր է նաև խնդիրներն իրենց ողջ բարդությամբ 

վերլուծելու անհրաժեշտությունը՝ գնահատելով և օգտվելով փաստերի 

վրա հիմնված միջոցներից: Ողջ քաղաքականությունը պետք է հաշվի 

առնի տեխնիկական և գիտական նորագույն ձեռքբերումները: 

 

19. Ինչ վերաբերում է քաղաքների անվտանգության ապահովմանը, 

ապա անվտանգության միջոցառումների մշակման, իրականացման և 

դրանց մասին իրազեկման բարձրացման համար անհրաժեշտ է 

կիրառել կառավարման բազմամակարդակ մոտեցում: Թեև 

անվտանգության ռազմավարության սահմանումը ազգային 

մակարդակի իրավասություն է, տեղական իշխանությունները 

նույնպես կարող են վճռորոշ դեր կատարել լուծելու համար 

<<անվտանգությունն ընդդեմ ազատության>> երկընտրանքը` 

քաղաքացիներին ավելի մոտ գտնվելու պատճառով. նրանք կարող են 

հանդես գալ որպես սահմանագծեր: Նրանք կարող են ձգտել հասնելու 

սոցիալական համախմբվածության և խուսափելու բռնության 

պայթյուն առաջացնող հակամարտություններից` նպաստելով 

քաղաքացիների մասնակցությանը և համայնքների միջև 

երկխոսությանը: 

4. Միջգերատեսչական ռազմավարություն. այդ աշխատանքը կատարող 

գործընկերներ 

20. Քաղաքները պետք է ունենան տեսություն (գոյություն ունեցող 

կառույցների ճանաչման և համախմբման միջոցով), թե ով կարող է 

օգնել հասկանալու խնդիրներն իրենց տարածքում` գործող 

գործընկերային փոխհարաբերություններ ստեղծելու համար: Մենք 

կարող ենք անվանել այն <<ցանկացողների կոալիցիա>> և ներգրավել 

նոր գործող անձանց, ինչպես, օրինակ,  քաղաքացիների, ՈԿԿ-ների, 

կրոնական համայնքների ղեկավարների, ընտանիքների, 

երիտասարդների, դպրոցների, համացանցային բլոգերների, 

սոցիալական աշխատողների և այլն: Տեղական իշխանությունները 

կարող են անել ավելին տեղական գործընկերություն ձևավորելու և այդ 

խնդիրների շուրջ աշխատելու համար և, օրինակ, իսլամական 

արմատականացման դեպքում ստեղծել արժեքների ընդհանուր բազա՝ 

մահմեդական կազմակերպությունների հետ համատեղ: 

21.Գոյություն ունեն արմատականության դեմ պայքարող 

խոստումնալից մի շարք տեղական նախաձեռնություններ (նշենք մի 

քանիսը` Կոպենհագեն, Աարհուս, Բեռլին, Լոնդոն, Վիլվուրդ, Բրյուսել), 

որոնցից մյուս քաղաքները կարող են դասեր քաղել: 
 

22. Օրինակ` Հայաթ ծրագիրը (արաբերեն և թուրքերեն նշանակում է 

<<կյանք>>), որը գործում է Բեռլինում, իրականացվում է 

Ժողովրդավարական մշակույթի կենտրոնի կողմից (ZDK Gmbh) և 

կենտրոնանում բռնի իսլամական ծայրահեղականության ռիսկային 

գոտում գտնվող անձանց և ընտանիքներին խորհրդատվություն և 

աջակցություն տրամադրելու վրա13: Ծրագիրն ունի հաստիքային չորս 

աշխատակիցներ՝ ի լրումն այդ ոլորտում աշխատող մի շարք 

մարդկանց, ովքեր աշխատում են ժամավճարով: Ծրագրի 

աշխատակազմը ներառում է հոգեբանների, քրեագետների, 

իսլամագետների: 

 

23. Իրենց աշխատանքի առավել մեծ մասը բաժին է հասնում այն 

ընտանիքներին ցուցաբերվող աջակցությանը, որոնց անդամները 

մեկնել կամ մտադիր են մեկնել Սիրիա` կռվելու համար Ալ-Քաիդայից 

ոգեշնչված խմբի կազմում: Նրանց գործունեությունը ֆինանսավորում 

է պետությունը` Միգրացիայի և ապաստան հայցողների հարցերով 

դաշնային գերատեսչության միջոցով (Bundesamt fur Migration und 

Fluchtlinge, BAMF): Այդ ծրագրի նպատակներից մեկն է՝ 

հնարավորություն ընձեռնել հարազատներին ավելի լավ 

հաղթահարելու իրենց սեփական ընտանիքներում սաղմնավորվող 

արմատականացումը: Նրանց փորձը ցույց է տալիս, որ հաճախ 

ընտանիքի ներսում ընդհարում է տեղի ունենում, որն անհրաժեշտ է 

հաղթահարել նախքան խնդրո առարկա անձի նկատմամբ կսկսվի 

ցուցաբերվել որևէ իմաստալից աջակցություն 

ապաարմատականացման առումով: Այսպիսով, այս ծրագիրը կարող է 

լինել նաև կապող օղակ քաղաքացիական հասարակության և 

անվտանգության մարմինների միջև: 2015թ գարնանը նրանք ունեին 

մոտ 130 դեպք, որոնցից 50-ը ավարտին է հասցվել, և 21-ը նշվում է 

որպես միանշանակ հաջողված՝ ի շնորհիվ տրամադրված 

աջակցության: Եվ միայն մի դեպքում զարգացումը գնացել էր սխալ 

ուղղությամբ այն բանից հետո, երբ սկսվել էր խորհրդատվություն 

տրվել: 

                                                      
13 http://hayat-deutschland.de/english/ 

24. Քաղաքների համար լավ միջոց է ԵԽ-ի Արմատականացման 

իրազեկման ցանցը, որը ողջ Եվրոպայով մեկ մասնագետներին 

կապում է իրար` փորձի փոխանակման և միմյանցից սովորելու 

համար: Այդ ցանցը պարունակում է գործելակերպի աճող հավաքածու, 

որտեղ գտնվում են արմատականացման դեմ ձեռնարկված 

նախաձեռնություններ և ծառայում որպես օգտակար ռեսուրս 

քաղաքների համար14: Գործելակերպի հավաքածուն ներառում է 

ծրագրեր հետևյալ թեմաների վերաբերյալ. 
 

 ա.առաջին գծում աշխատող մասնագետների իրազեկվածության 

բարձրացում, 

բ.ծայրահեղականությունը լքելու ռազմավարություն. 

ապաարմատականացում և վերաինտեգրում, 

գ.բացթողումների լրացում երկխոսության միջոցով, 

դ.համայնքների մասնակցություն և լիազորությունների ընդարձակում, 

ե.երիտասարդների դաստիարակություն, 

զ.աջակցություն և զորակցություն ընտանիքներին, 

է.հետադարձ կապի ապահովում, 

ը.ինստիտուցիոնալ ենթակառուցվածքի ստեղծում: 

5. Աշխատանք անմիջականորեն տեղերում. ի՞նչ կարող են անել 

տեղական իշխանությունները 

25. Ինչ վերաբերում է կանխարգելիչ միջոցառումներին, տեղական 

ինքնակառավարման մարմինները իրենց տրամադրության տակ ունեն 

արմատականացման դեմ պայքարելու մի շարք տարբեր միջոցներ, 

որոնցից մի քանիսը ներկայացված են ստորև: Քաղաքների համար 

կարևոր է պահպանել զարգացումն այս ոլորտում՝ անկախ այդ 

առումով առկա հատուկ օրենսդրությունից. 

ա. Տեղական միջգերատեսչական ամբողջական ռազմավարության 

նախագծում. Տեղական մակարդակով քաղաքներին անհրաժեշտ է 

մշակել գործողությունների մի պլան (տեղական իրավիճակի 

ներկայացում, գործողության ուղղությունների սահմանում և 

համակարգող մարմինների ստեղծում), ինչպես նաև ռեսուրսներ 

հատկացնել պայքարելու համար արմատականացման դեմ և կոնկրետ 

                                                      
14 http://ec.europa.eu/dgs/home-affairs/what-we-

do/networks/radicalisation_awareness_network/ran-best-practices/index_en.htm 

միջոցներ ձեռնարկել, որոնք կարող են հաջորդել` դրանք նույնպես 

համակարգելով կառավարման տարբեր մակարդակների հետ: Ինչ 

վերաբերում է մասնակից կողմերի միջև համակարգմանը և 

համագործակցության արդյունավետությանը, Տեղական և 

տարածաշրջանային իշխանությունների կոնգրեսի նախորդ 

հանձնարարականն ընդգծում է, որ` <<կարևոր է, որ քաղաքների 

անվտանգությանը վերաբերող տվյալները, տեղեկատվությունը և 

մտահղացումները հնարավոր լինի համախմբել մի միասնական 

շտեմարանում, ինչը կընդլայնի գիտելիքների ծավալը և որոշումներ 

կայացնելու հնարավորությունները>>15:  

 

բ.Շահագրգիռ կողմերի իրազեկման բարձրացում. Կարևոր է 

բարձրացնել շահագրգիռ կողմերի իրազեկումը տեղական 

անվտանգության գործընկերության համար և ապահովել տարբեր 

գործող անձանց համարժեք ուսուցումը: Օրինակ՝ գործող անձանց 

նման մի խումբ են կազմում շարքային ծառայողները, ովքեր 

աշխատում են անհատների կամ ռիսկային գոտում գտնվող անձանց 

հետ: Այլ խմբեր կարող են ներառել բանտային անձնակազմը, 

սոցիալական աշխատողներին, ուսուցիչներին և բուժաշխատողներին: 

Նման ուսուցումը կօգնի նրանց բարձրացնել արմատականացման 

գործընթացի ըմբռնման չափը ու թե ինչպես արձագանքել դրան: 

 

գ.Տեղական իշխանությունների իրազեկման բարձրացում գոյություն 

ունեցող դրական գործելակերպի վերաբերյալ. Որոշ տեղական 

իշխանություններ հնարավոր է, որ վախենում են, որ իրենք չունեն 

բավարար հագեցվածություն նման իրավիճակները հաղթահարելու 

համար կամ որ արմատականացումն իրենց առաջնահերթ խնդիրը չէ: 

Նրանց պետք է ցույց տրվի, որ տեղեկատվությունն ու գիտելիքները 

հասանելի են, և որ շատ եվրոպական քաղաքներ իրականացրած 

ծրագրերի նշանակալի փորձ ունեն, ինչը նպաստում է 

ժողովրդավարական արժեքների կայացմանը, որոնք կարող են 

ծառայել որպես լավ ռեսուրս ծայրահեղականության դեմ մղվող 

պայքարում: 

 

դ.Կրթություն. Պետք է ընդգծվի կրթության կարևոր դերը, 

առանձնապես ընտանիքի և դպրոցի համար: Բազմիցս նշվել է, որ 

                                                      
15Հանձնարարական 197 (2006) Եվրոպայում քաղաքների անվտանգության 

վերաբերյալ https://wcd.coe.int/View Doc. jsp?id=983773&Site=Congress 

ընտանիքներն ունեն եզակի հնարավորություն արմատականացումը 

հայտնաբերելու համար, բայց դրա վրա ներգործելու և դրան 

արդյունավետորեն դիմակայելու համար հաճախ զգում են 

տեղեկատվության և աջակցության կարիք: Երիտասարդների 

կրթությունը ընդհանուր թեմաների վերաբերյալ, ինչպես, օրինակ, 

հանդուրժողականությունը, հարգանքը ուրիշների նկատմամբ և 

մարդու իրավունքները նույնպես կարևոր են: Դպրոցները պետք է 

իրենց դերակատարումն ունենան արմատականացման հանդեպ 

կայունության բարձրացման և կանխարգելման մեջ՝ անկախ 

գաղափարախոսությունից: Երիտասարդ մարդիկ առանձնապես 

խոցելի են ատելություն և բռնություն հրահրող դատողությունների 

նկատմամբ, քանի որ նրանք գտնվում են կայացման փուլում, ինչը 

ներառում է իրենց անհատականության ձևավորման համար մղվող 

պայքարը: Ինքնության ճանաչման նման ճգնաժամերը կարող են 

օգտագործվել ծայրահեղական խմբերի նոր անդամներ 

հավաքագրողների համար, ովքեր մասնագիտացել են 

երիտասարդներին հստակ, սև և սպիտակ պատասխաններ տալու մեջ` 

կենսական խնդիրների վերաբերյալ: Մյուս կողմից, թեև խոցելի, բայց 

երիտասարդները նաև դաշնակիցներ են ատելության դրսևորումների 

դեմ պայքարում, ինչը ցույց տվեց նրանց ակտիվ մասնակցությունը 

սոցիալական լրատվամիջոցների միջոցով Եվրոպայի խորհրդի` <<Ոչ՝ 

ատելություն հրահրող ելույթներին>> քարոզարշավին: 

 

ե.Ռազմավարության և գործողությունների մասին հանրության 

տեղեկացումը պետք է կատարվի հավասարակշռված և 

պատասխանատու կերպով, և նախապատվությունը, ընդհանուր 

առմամբ, պետք է տրվի ինտեգրմանը միտված դատողություններին: 

Միևնույն ժամանակ, կապը չպետք է լինի չափից դուրս զգայուն` իրերն 

իրենց անուններով կոչելու իմաստով: Հաղորդագրությունները պետք է 

կազմվեն հավասարակշռության պահպանմամբ և լինեն հստակ, 

որպեսզի չպիտակավորվեն մարդկանց որոշակի խմբեր: 
 

զ.Աջակցել ծայրահեղականությունը լքել ցանկացող անհատների 

ծրագրերին, հատկապես կրոնական ուղղվածություն ունեցող 

ծայրահեղականությունից: Նման ծրագրերը կարող են առանցքային 

նշանակություն ունենալ այդ գործընթացում և հաճախ կարող են շահել 

տեղական մակարդակով իրականացվելու դեպքում: Տեղական 

ինքնակառավարման մարմինները կարող են օժանդակել նման 

ծրագրերի  ստեղծմանը և/կամ միջոցներ հատկացնել դրանց 

իրականացման համար: 
 

է.Քաղաքացիական հասարակությունը կարևոր դերակատարում ունի 

արմատականացման և ծայրահեղականության դեմ մղվող պայքարում 

իր բոլոր դրսևորումներով հանդերձ, ներառյալ ատելություն հրահրող 

ելույթները, հակասեմիտիզմը և իսլամաֆոբիան` նպաստելով 

սոցիալական համախմբվածությանը և հասարակության անդամը 

լինելու գիտակցությանը: Դա կարող է դրսևորվել տարբեր ձևերով, 

օրինակ` ՈԿԿ-ների աշխատանքում, կրոնական համայնքներում և 

անհատական մակարդակով նախկին ծայրահեղականների կողմից: 

Ինչ վերաբերում է իսլամական ծայրահեղականությանը, մահմեդական 

առաջնորդները և համայնքները հարմար դիրքեր են զբաղեցնում 

ակտիվ դերակատարում ունենալու համար: Նրանցից մի քանիսն 

արդեն իսկ արել են դա, բայց չափազանց շատ են նաև նրանք, ովքեր 

լուռ են մնացել կամ բավարար գործունեություն չեն ծավալել, երբ 

երիտասարդները վերածվել են ծայրահեղականների: Մահմեդական 

համայնքները կենսական գործընկեր են կանխարգելիչ 

աշխատանքներում, և քաղաքները պետք է լավ կապեր հաստատեն և 

խրախուսեն նրանց կանխարգելիչ գործունեությունը: Այն դեպքում, երբ 

մզկիթներն արմատական դիրքորոշում են դրսևորում, քաղաքները 

պետք է հնարավորություն ունենան ճնշում գործադրելու և հստակորեն 

արտահայտվելու ազատության և ժողովրդավարության արժեքների 

վերաբերյալ: 
 

ը.Առաջարկված միջոցառումների ֆինանսավորում. Շատ դեպքերում 

դա որոշվում է տեղական իշխանությունների կողմից, որոնց 

պատասխանատվության շրջանակում է, թե ինչ միջոցներ են 

հատկացվելու բյուջեով: Կարևոր է կանխարգելիչ աշխատանքները 

դիտարկել ոչ թե որպես իրավիճակն արագորեն շտկող միջոց, այլ որ 

այդ հարցերը պետք է դառնան սովորական բյուջետային հոդվածներ` 

երկարաժամկետ կայուն ֆինանսավորմամբ: 

 

թ.Ֆինանսավորում և տեղական գործընկերների որոնում. 

Թափանցիկությունը տեղական իշխանությունների կողմից էթնիկ կամ 

կրոնական միավորումների հետ հարաբերություններում, երբ նրանց 

որպես ֆինանսական աջակցություն դրամաշնորհներ են 

տրամադրվում, կարևոր է: Տեղական իշխանությունները պետք է 

զգուշություն ցուցաբերեն գործընկերների ընտրության հարցում և 



23 
 

 

դաշինքներ ստեղծեն միայն վստահելի անձանց և կառույցների հետ և 

ձգտեն վերահսկել հատկացված միջոցների օգտագործման 

թափանցիկությունը հստակ հաստատված մեխանիզմներով: Կարող են 

առաջանալ հանգամանքներ, երբ քաղաքները դժվարություններ 

կունենան իրավիճակն ինքնուրույն կարգավորելու հարցում: Նման 

դեպքերում օգտակար կլինի աջակցություն ստանալ 

տարածաշրջանային կամ անգամ ազգային մակարդակով: 

6. Եզրակացություններ 

26.Սիրիայում եվրոպական օտարերկրյա գրոհայինների տագնապալի 

քանակը, ահաբեկչական հարձակումները Փարիզում և 

Կոպենհագենում, ինչպես նաև աջ ծայրահեղականությունից բխող 

վտանգը` սրանք բոլորը նախազգուշացնող նշաններ են այն մասին, որ 

քաղաքներին անհրաժեշտ է ավելի լավ և ավելի արդյունավետ 

կանխարգելիչ աշխատանք տանել՝ մարդկանց հետ պահելու համար 

ծայրահեղականությունից: Ի տարբերություն օրենսդրության, որը շատ 

դեպքերում ազգային մակարդակի հարց է՝ կանխարգելմանը 

վերաբերող հարցերն ընդհանուր առմամբ տեղական իրավասության 

շրջանակում են, և քաղաքներն իրենք են մեծապես որոշում՝ ինչպես 

ձևավորել և իրականացնել այն: Դա, ինչպես վերը նշվել է, 

առավելապես նրանց ոլորտն է: 

 

27. Եվրոպայում արդեն իսկ մի շարք քաղաքներ լրջորեն են 

վերաբերվել նախազգուշացնող այդ նշաններին և արձագանքել՝ 

կառուցողական աշխատանք կատարելով կանխարգելելու համար 

բռնի ծայրահեղականություն տանող արմատականացումը: Այս 

քաղաքները կուտակել են գիտելիքներ և ստեղծել կառույց, որն այլ 

քաղաքները կարող են ընդօրինակել և հարմարեցնել իրենց 

յուրահատուկ կարիքներին` ելնելով իրենց տեղական 

առանձնահատկություններից: Առկա է նաև գիտելիքների գերազանց 

բազա, որը հասանելի է, օրինակ, ԵՄ Արմատականացման իրազեկման 

ցանցի (ԱԻՑ) միջոցով, որը ներառում է գործնական ծրագրերի մի 

հավաքածու, որից այլ քաղաքները կարող են դասեր քաղել, ոգեշնչվել և 

տեղեկատվություն ստանալ քաղաքների անվտանգության մասին 

Քաղաքների անվտանգության եվրոպական համաժողովից (ՔԱԵՀ): 
 

28. Տեղական ինքնակառավարման մարմինները կզգան ընտանիքների, 

կրոնական համայնքների և քաղաքացիական հասարակության այլ 

կարևոր դերակատարների աջակցության և գործընկերության կարիքը՝ 

ամրապնդելու համար տեղական կայունությունը և արդյունավետ 

կանխարգելիչ աշխատանք տանելու համար: Նման գործընկերություն 

սկսելու և ձևավորելու համար տեղական իշխանություններին 

անհրաժեշտ կլինի նախաձեռնել վստահելի տեղական գործընկերների 

որոնում: Կոնգրեսն արդեն իսկ մեծ նշանակություն էր տվել այդ 

խնդրին իր նախորդ հանձնարարականում՝ <<շեշտելով տեղական և 

տարածաշրջանային իշխանությունների կենսական դերը՝ 

կազմակերպելու նոր գործընկերություն քաղաքների անվտանգության 

համար, որը ներառում է բոլոր սոցիալական խաղացողներին 

(բնակչության խմբերը և քաղաքացիները) և անվտանգության 

մասնագետներին (ոստիկանությունը և դատական համակարգը)` 

նպատակ ունենալով հաստատել տեղական ոստիկանության 

արդյունավետ, ժողովրդավարական և ինտեգրված համակարգ>>16:  

 

29. Եվրոպայում շատ քաղաքներ ամենայն հավանականությամբ 

կկանգնեն արմատականացման և բռնի ծայրահեղականության խնդրի 

առջև առաջիկա շատ տարիների ընթացքում: Երբ խնդիրը 

երկարաժամկետ է, լուծումները նույնպես պետք է լինեն 

երկարաժամկետ: Վերջին պահին խնդրի լուծմանը ձեռնամուխ լինելը 

ամենայն հավանականությամբ կլինի ինչպես ավելի ծախսատար, 

այնպես էլ պակաս արդյունավետ՝ ի համեմատ լավ մտածված, 

համակարգված կանխարգելիչ աշխատանքի: 

 

30. Այս գործի իրագործումը հիմնականում Եվրոպայի քաղաքների և 

տեղական ինքնակառավարման մարմինների խնդիրն է, որի դրական 

նախաձեռնման կարևորությունը դժվար թե հնարավոր է 

գերագնահատել: 

                                                      
16Հանձնարարական 216 (2007) Հասարակական կարգի պահպանության 

վերաբերյալ. տեղական և տարածաշրջանային իշխանությունները 

երաշխավորում են նոր գործընկերություն:  https://wcd.coe.int/View Doc. 

jsp?id=1123875&Site=Congress 

Այս տեքստում մի կողմից քննարկվում է «ծայրահեղականություն» 
հասկացությունը, և հետազոտվում են այս խնդրի լուծման տարբեր 
մոտեցումները, ինչպես, օրինակ,  բռնաճնշումը, կանխարգելումը և 
ծայրահեղականացված անհատների վերաինտեգրումը։ Այստեղ կոնկրետ 
օրինակներ են բերվում Եվրոպայի խորհրդի անդամ պետությունների տեղական 
և տարածքային մակարդակներից։  Մյուս կողմից, տեքստում նաև անդրադարձ 
է կատարվում քաղաքային անվտանգության և ապահովության խնդիրներին՝ 
ընդունելով, որ անվտանգությունը հիմնարար իրավունքների մաս է՝այդպիսով 
ընդգծելով ծայրահեղականության դեմ պայքարի միջոցառումները մարդու 
իրավունքների, իրավունքի գերակայության և ներառող ու համախմբված 
հասարակություններ կառուցելու նպատակի հետ հավասարակշռելու 
անհրաժեշտությունը։

Ուղենիշները տեղական և տարածքային իշխանություններին առաջարկում 
են մշակել ռազմավարություններ՝ ծայրահեղականության և դրա բոլոր 
դրսևորումների, այդ թվում՝ ատելություն սերմանող ելույթների, հակասեմական 
և հակաիսլամական տրամադրությունների և գործողությունների դեմ պայքարի 
իրենց աշխատանքում քաղաքացիական հասարակությանը ներառելու 
նպատակով։ Տեղական և տարածքային իշխանություններին առաջարկվում 
է իրենց ռազմավարությունները հավասարակշռված և պատասխանատու 
ձևով հաղորդել լայն հանրությանը, տեղեկատվություն փոխանակել լավ 
գործելակերպերի վերաբերյալ, աջակցել ելքային ծրագրերին՝ այն անհատների 
համար, ովքեր ցանկանում են թողնել ծայրահեղականությունը, և միջոցներ 
տրամադրել ծայրահեղականության դեմ պայքարի նպատակով։ Տեղական և 
տարածքային իշխանություններին առաջարկվում է դաշինքներ ստեղծել այլ 
գործընկերների հետ՝ տարածքային մակարդակով այս հարցերի շուրջ իրենց 
գործունեության համակարգումը խթանելու նպատակով։  

Եվրոպայի խորհուրդը մայրցամաքի առաջատար իրավապաշտպան 
կազմակերպությունն է։ Այն ներառում է 47 անդամ պետություններ, որոնցից 
28-ը Եվրոպական միության անդամներ են։ Տեղական և տարածքային 
իշխանությունների կոնգրեսը Եվրոպայի խորհրդի հաստատություն է, 
որը պատասխանատու է նրա 47 անդամ պետություններում տեղական 
և տարածքային ժողովրդավարության ամրապնդման համար։ Կազմված 
լինելով երկու պալատից՝ Տեղական իշխանությունների պալատ և 
Տարածաշրջանների պալատ, և երեք հանձնաժողովից՝ այն համախմբում է 
648 ընտրված պաշտոնյաների, ովքեր ներկայացնում են ավելի քան 200 000 
տեղական և տարածքային իշխանություններ։

www.coe.int


